


ribaning inson salomatligini muhofaza qilishdagi o ‘rni ochib beriladi. Shuningdek, shaxsning antropologik
tabiatiga mos ravishda uning emotsional-psixologik holati, iroda kuchi hamda o ‘z-o ‘zini boshqarish ko *-
nikmalarining salomatlik madaniyatiga ta’siri asoslab berilgan.

Kalit so‘zlar: sog ‘lom turmush tarzi, etnosotsial omillar, antropopsixologiya, salomatlik madaniyati,
milliy gadriyatlar.

9THOCOLUAJBHBIE U AHTPOIIOIICUXOJOTI'MYECKHUE ACHEKTHBI 3I0POBOI"'O
OBPA3A )KU3HU

Annomauus. B oannoti cmamve Ha OcHOBe COYUANBHO-QPUAOCOPCKOZO U MEHCOUCYUNTUHAPHO2O
100X0006 AHAUSUPYIOMCS IMHOCOYUATIbHBIE U AHMPONONCUX0I0SUHECKIE PAKmMOpbl POPMUPOSaAHUs 300-
POB020 00pa3a HCUHU 8 YCIOBUAX COBPEMEHHO20 paszeumus obujecmed. B ucciedoeanuu packpuieaemes
POIb HAYUOHATBHBIX MPAOUYUT, IMHOKYIBMYPHBIX YeHHOCMEN U UCMOPUKO-COYUATLHO20 ONBbIMA OPeaHU-
s3ayuy 6pima 6 COXPAaHeHUY U YKpenieHuu 300poensa ueiogexa. Jcoboe eHumane yoeieHo aHmponoioi-
YecKol NPUPooe TUHOCHIU, GIUSHUIO €€ IMOYUOHANBHO-NCUXOTIOSUHECKO20 COCMOIHUSA, 80NEGLIX KAYECME
U HOBLIKOG CaMOPeYIAYUU HA KYIbMYPY 300P06bA.

Knruegoie cinosa: 300posviii 06paz HcusHu, 3MHOCOYUATbHBIE PAKMOPDL, AHMPONONCUXONOU,
KYILMYPA 300P06bS, HAYUOHAIbHBIE YEeHHOCHIU.

ETHNOSOCIAL AND ANTHROPOPSYCHOLOGICAL ASPECTS OF A HEALTHY

LIFESTYLE

Annotation. This article presents an interdisciplinary and socio-philosophical analysis of the
ethnosocial and anthropopsychological dimensions of establishing a healthy lifestyle within contemporary
societal development. The research explores the significance of national traditions, ethnocultural values,
and historical-social lifestyle patterns in safeguarding human health. Furthermore, it examines how
individual psychological states, emotional resilience, personal volition, and self-regulatory skills influence
health culture in alignment with human anthropological nature.

Key words: Healthy lifestyle, ethnosocial factors, anthropopsychology, health culture, national
values.

Kirish. Yangi O‘zbekistonni barpo etish va inson kapitalini sifat jihatdan yangi bosqichga ko‘tarish
sharoitida sog‘lom turmush tarzini garor toptirish masalasi tor tibbiy doiradan chiqib, kompleks etnosotsial
va antropopsixologik hodisa sifatida ijtimoiy-falsafiy tadqiqotlarning markaziga chigmoqda. Globallashuv
va sotsiokultural o‘zgarishlar davrida milliy qadriyatlar hamda oilaviy-jamoaviy an’analar salomatlikni
saglashning tashqi ijtimoiy ustuni hisoblanadi. Insonning ruhiy muvozanati, irodasi va self-menedjment
ko‘nikmalari esa salomatlik madaniyatining ichki psixologik poydevorini belgilaydi. Etnosotsial muhit bi-
lan shaxsiy antropopsixologik imkoniyatlarning uyg‘unligi yoshlarda salbiy odatlarga qarshi immun muhi-
tini yaratib, o‘z salomatligiga mas uliyatli munosabatni shakllantiradi.

Mavzuga oid adabiyotlarning tahlili. Sog‘lom turmush tarzini etnosotsial va antropopsixologik
mezonlar asosida o‘rganish gumanitar fanlarning dolzarb yo‘nalishlaridandir. Sharq mutafakkirlari hamda
L.S Saifnazarov, Q.N.Nazarov kabi olimlar milliy gadriyat va oilaviy muhitni salomatlikning tashqi sotsial
tayanchi deb baholasa, M.M.Qahhorova hamda G.M.Ruzmatova tadqiqotlarida ruhiy bargarorlik va shax-
siy iroda ichki antropopsixologik omil sifatida tahlil etiladi. M.X Ismoilov va O R Toshmatov esa ragam-
lashtirish sharoitida etnik hamda psixologik omillar uzviyligini asoslagan. Etnosotsial muhit va shaxsiy psi-
xologik salohiyatning dialektik birligi Yangi O°zbekistonda barkamol avlodni shakllantirishning muhim
metodologik poydevori bo‘lib xizmat qiladi.

Tadqiqot metodologiyasi. Tadqgiqotning metodologik asosini dialektik bilish, tizimli va aksioligik
yondashuvlar hamda fanlararo tamoyillar tashkil giladi. I[jtimoiy-madaniy jarayonlar giyosiy hamda sotsio-
logik tahlil usullarida, shaxsning ruhiy barqarorligi va o°z-o‘zini boshqarish imkoniyatlari esa psixologik-
sintetik metodlar vositasida o‘rganildi. Mazkur yondashuvlar majmui milliy an’analar bilan shaxsiy psixo-
logik omillar mutanosibligini baholash va sog‘lom turmush tarzining ilmiy modelini yaratishga imkon ber-
di.

Tahlil va natijalar. Sog‘lom turmush tarzining etnotibbiy xususiyatlari uning milliy ijtimoiy (etno-
sotsial) va shaxs hayot tarzining psixologik (antropopsixologik) jihatlari ham borligini inkor gilmaydi.
Sog‘lom turmush tarzi alohida ajralgan vogelik emas, balki shaxs va jamiyatning salomatlikka munosabati
orqgaligina ijtimoiy mazmun kasb etadi. Inson sihat-salomatligi hamda xastaliklari uning jismi va ruhiyatida,
shuningdek, uni qurshagan tabiiy va ijtimoiy olamda kechuvchi murakkab ichki va tashqi jarayonlar mahsu-
lidir. Shu bois tibbiy madaniyatni tahlil gilishda tabiiy, ijtimoiy hamda individual ong qonuniyatlarini yaxlit
holda ¢’tiborga olish talab etiladi.

Sog‘lom turmush tarzining etnosotsial va antropopsixologik omillari o°zaro bog‘liq ikki bosqichda
namoyon bo‘ladi. Birinchidan, zamonaviy jamiyatda inson salomatligi asosiy taraqqiyot mezoniga aylanib,
umuminsoniy tamoyillardan tashqari milliy-tarixiy va etnohududiy an’analarga tayanadi. Ikkinchidan,
sog‘lom turmush tarzini tanlash majburiy bosim orqali emas, balki shaxsiy anglash va ijtimoiy imkoniyat-
larning mutanosibligi natijasida yuzaga keladigan daxlsiz huquqdir.

Etnosotsial vogelik sifatli ozig-ovqat mahsulotlari xavfsizligi va aholi salomatligi talablariga mos
keluvchi ijtimoiy siyosat bilan mustahkamlanadi. Ozig-ovqat xavfsizligi standartlarini joriy etish noto‘g‘ri
ovqatlanish va turli xastaliklarning oldini olishda muhim huquqiy kafolat beradi. Shuningdek, milliy tibbi-
yot tizimini zamonaviylashtirish, jumladan yuqori texnologik operatsiyalar va transplantatsiya amaliyotla-
rini kengaytirish aholining o‘rtacha umr davomiyligini oshirish va ijtimoiy barqarorlikni ta’'minlashda hal
giluvchi ahamiyat kasb etadi. Etnosotsial muhitda jismoniy tarbiya va salomatlik madaniyati har bir xalq-
ning milliy-tarixiy tajribasiga tayanadi. Masalan, sharqona etnomadaniyatda jismoniy faollik ruhiy xotir-
jamlik va ma’naviy balansni ta’minlash bilan uzviy bog‘liqdir.

Sport va sog ‘lomlashtirish maskanlarida mashg‘ulotlari to‘g‘ri yo‘lga qo‘yish uchun shifokor nazo-
rati hamda klinik, antropometrik va funksional diagnostika usullaridan foydalaniladi. Bu inson organizmi-
ning individual imkonivatlarini baholash va ortiqcha jismoniy zo‘rigishlarning salbiy oqibatlarining oldini
olish imkonini beradi. Shu bilan birga, ma’naviy-madaniy maskanlar va hordiq chigarish tadbirlarini ruhiy-
emotsional qayta tiklash usullari bilan uyg‘unlashtirish zamonaviy stress hamda tushkunlik holatlarini bar-
taraf etishda muhim o‘rin tutadi. Aholining kam ta’minlangan gatlamlari va nafaqaxo‘rlarni manzilli ijtimo-
1y muhofaza qilish ijtimoiy tabagalanishning oldini oladi va salomatlik madaniyatini ommalashtirish uchun
teng imkoniyatlar yaratadi. Gippokrat hamda Ibn Sino ta’limotlarida uqtirilganidek, salomatlikni saqlash
va barkamol avlodni voyaga yetkazish har bir shaxsning o‘z turmush tarziga mas’uliyatli munosabatiga
bog‘liqdir.

Sog‘ligni saqlash tizimi nafaqat klinik tibbiyot yutuglari, balki jamiyatning iqtisodiy, sivosiy hamda
ma’naviy-falsafiy rivojlanishi bilan uzviy bog‘liq holda shakllanadi. Yosh avlodni barkamol etib tarbiya-
lashda sog‘lom turmush tarzini garor toptirish ustuvor vazifa bo‘lib, ilmiy adabiyotlarda bu jarayon “sa-
lomatlik akme moduli” sifatida talgin etiladi. Uni amaliyotga joriy qilish tibbiy-pedagogik qonuniyatlar va
huquqiy me’yorlarga tayansada, sog‘lom hayot tarzi, baribir, har bir insonning shaxsiy ehtiyoji, qiziqishi
va anglangan hayotiy tanlovi mahsulidir.

Barkamol avlod va sog‘lom turmush tarzi modellarining gipotetik asoslari shaxs hamda jamiyat ka-
molotini insonparvarlik tamoyillari asosida shakllantirishga xizmat giladi. Mustagqillik yillarida o‘tmishdagi
unumsiz e¢kologik va ijtimoiy-tibbiy siyosat asoratlari, xususan, Orolbo‘yi fojiasining salbiy oqibatlarini
bartaraf etish hamda aholi salomatligini tiklash davlatning ustuvor vazifasiga aylandi.

Ushbu yo‘nalishda amalga oshirilgan islohotlar ikkita asosiy bosqichni qamrab oladi:

Birinchi bosqichda (1991-1998) profilaktik meditsina gayta tiklanib, ona hamda bola muhofazasi
kuchaytirildi. Ma’rifiy dasturlar va davlat mukofotlari ta’sis etilib, etnotibbiy merosdan foydalanilishi na-
tijasida onalar va bolalar o‘limi gisqardi, biroq ayollar o‘rtasida xastaliklar saglanib qolishi keyingi choralar
zarurligini ko‘rsatdi.

Ikkinchi bosqichda (1998-2009) qishloq vrachlik punktlari tarmog‘i shakllantirilib, shoshilinch yor-
dam va skrining xizmatlari yo‘lga qo‘yildi hamda tibbiy-ma’rifiy targ‘ibot sifati oshirildi.

Mustaqillik yillarida O°zbekistonda amalga oshirilgan ijtimoiy va tibbiy islohotlar inson salomatligi-
ni oliy qadriyat darajasiga ko tarib, genofond muhofazasini davlat siyosatining ustuvor yo‘nalishiga aylan-
tirdi.

Oila kodeksi hamda tegishli hukumat qarorlari asosida nikohlanuvchilaming 5 ta asosiy xastalik bo*-
vicha majburiy tibbiy ko‘rikdan o‘tishi joriy etilishi kelajak avlod salomatligini saqlash va ijtimoiy muho-
fazalashning huquqiy kafolatiga aylandi. Sport infratuzilmasining rivojlanishi bolalarning jismoniy tarbiya
bilan gamrab olinishini 34 foizdan 63 foizga oshirdi. Yillar kesimida ¢’lon gilingan magsadli davlat dastur-
lari esa sobiq sho‘rolar davridagi ma’muriy bosim va salomatlikni ikkinchi darajaga surish amaliyotiga bar-
ham berdi.

Islohotlarning uchinchi bosqichida (2010-2016) gabul gilingan “Barkamol avlodni tarbiyalash kon-
sepsiyasi” yoshlar salomatligi va ta’lim-tarbiyasini yaxshilashga yo‘naltirildi. Bu sa’y-harakatlar Harakat-
lar strategiyasining 4-ustuvor yo‘nalishi doirasida mantiqiy davom ettirilib, ijtimoiy himoya, tibbiyot, ta’-
lim va ekologik barqarorlikni ta’minlash hamda inson bilan tabiat o‘rtasidagi uyg ‘unlikni saqlashning za-
monaviy mexanizmlarini shakllantirdi.

